
Հ Ի Մ Ն Ա Վ Ո Ր Ո Ւ Մ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ
ՀՈՒՆՎԱՐԻ 27-Ի N 66-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Համաձայն ՀՀ կառավարության 27.01.2022թ. թիվ 66-Ա որոշման՝ նախատեսվում էր «Հայաստանի Հանրապետության Արարատի մարզի Պարույր Սևակի միջնակարգ դպրոց» պետական ոչ առևտրային կազմակերպությանն ամրացված ՀՀ Արարատի մարզի Պարույր Սևակ գյուղում գտնվող շենքի 1-ին և 2-րդ հարկերից 840 քառ. մետր մակերեսով տարածքը հետ վերցնել և ուղղակի ձևով 10 տարի ժամկետով վարձակալությամբ տրամադրել «ՍՋՆ ՌՈԼԼՄԵՆ ՎՈՐԼԴ» սահմանափակ պատասխանատվությամբ ընկերությանը՝ իր կողմից ներկայացված ծրագրով նախատեսված աշխատանքների իրականացման համար։
ՀՀ կառավարության 27.01.2022թ. թիվ 66-Ա որոշման կատարումն ապահովելու նպատակով՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն (այսուհետ՝ Կոմիտե) բազմիցս՝ ինչպես բանավոր, այնպես էլ գրավոր դիմել է «ՍՋՆ ՌՈԼԼՄԵՆ ՎՈՐԼԴ» ՍՊԸ-ին (այսուհետ՝ Ընկերություն)՝ ոչ բնակելի տարածքի վարձակալության պայմանագիր կնքելու համար անհրաժեշտ փաստաթղթերը Կոմիտեին տրամադրելու պահանջով, սակայն Ընկերության կողմից մինչ օրս որևէ արձագանք չի ստացվել:
         Հիմք ընդունելով վերոգրյալը, ինչպես նաև հաշվի առնելով այն հանգամանքը, որ Որոշմամբ սահմանված պայմանագրի կնքման ժամկետն ավարտվել է, ի կատարումն ՀՀ վարչապետի 05.05.2022թ. թիվ 02/16.32/25509-2022 հանձնարարականի՝ Կոմիտեն մշակել է «Հայաստանի Հանրապետության կառավարության 2022 թվականի հունվարի 27-ի N 66-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը։
«Հայաստանի Հանրապետության կառավարության 2022 թվականի հունվարի 27-ի N 66-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։












